
Annotatsiya 

Ushbu maqolada jadidlar faoliyati va ularning barkamol avlod tarbiyasi 

masalalari yuzasidan qarashlari haqida ma’lumotlar berilgan. El uchun aziz bo’lgan 

yurtdoshlarimiz haqida bilasiz. Buyuk ajdodlarimizni tarixda qilgan insonparvarliklari, 

vatan uchun kamtarona ximatlari haqida tushunchaga ega bo’lasiz. 

Kalit so’zlar. Jadid, olimlar, kostitutsiya, tarbiya, Turkiston jadidchiligi, Buxoro 

jadidchiligi, Xiva jadidchiligi, taraqqiyparvarlar. 

Abstract 

This article provides information about the activities of the Jadids and their views 

on the issues of raising a mature generation. You know about our compatriots who are 

dear to the nation. You will get an understanding of the humanitarian deeds of our great 

ancestors in history, and their modest sacrifices for the country. 

Key words. Jadid, scholars, constitution, education, Jadidism of Turkestan, 

Jadidism of Bukhara, Jadidism of Khiva, progressives. 

Абстрактный 

В данной статье представлена информация о деятельности джадидов и их 

взглядах на вопросы воспитания зрелого поколения. Вы знаете о наших дорогих 

нации соотечественниках. Вы получите представление о гуманитарных подвигах 

наших великих предков в истории и их скромных жертвах ради страны. 

Ключевые слова. Джадид, учёные, конституция, образование, джадидизм 

Туркестана, джадидизм Бухары, джадидизм Хивы, прогрессисты. 

 

Jadidchilik yoki jadidizm (arabcha: جديد jadīd — yangi) — XIX asr oxiri XX asr 

boshida Turkiston, Kavkaz, Qrim, Tatariston hayotida muhim ahamiyat kasb etgan 

ijtimoiy-siyosiy, maʼrifiy harakat. Jadidchilik dastlab, XIX asrning 80-

yillarida Qrimda vujudga keldi. XIX asrning 90-yillaridan Oʻrta Osiyoda tarqaldi. 

Jadidchilik avval madaniyat sohasidagi harakat sifatida faoliyat yuritgan. Bu oqim 

vakillari taraqqiyot uchun kurashish, turkiy tillarni rivojlantirish, shu tillardagi 

adabiyotni boyitish, dunyoviy ilmlarni oʻrganish, fan yutuqlaridan foydalanish hamda 

ayollar va erkaklar tengligi uchun kurashishga chaqirishgan. Keyinchalik 

jadidchilar panturkizm gʻoyalarini targʻib qilishgan.  

Jadidchilik harakati namoyandalari koʻpincha oʻzlarini taraqqiyparvarlar, 

keyinchalik jadidlar deb atashgan. Oʻsha davrning ilgʻor taraqqiyparvar kuchlari, 

birinchi navbatda, ziyolilar mahalliy aholining umumjahon taraqqiyotidan orqada 

qolayotganligini his etib, jamiyatni isloh qilish zaruriyatini tushunib yetgandilar. 

Jadidchilik mohiyat eʼtibori bilan avvalo siyosiy harakat edi. Uning shakllanish va 

magʻlubiyatga uchrash davrlari boʻlib, ularni shartli ravishda toʻrtga boʻlish mumkin. 

Turkiston, Buxoro va Xiva hududida bu davrlar 1895–1905; 1906–1916; 1917–1920; 

1921–1929-yillarni oʻz ichiga oladi. 

Birinchi davrda Turkistonda podsho Rossiyasining mustahkam oʻrnashib olishi 

kuzatiladi. U oʻz siyosiy agentlari (vakillari) yordamida mahalliy xon va amir 

vakolatlarini cheklabgina qolmay, ularni qoʻgʻirchoqqa aylantirib, rus va gʻarb 

sarmoyadorlarining ishlashi va yashashi uchun sharoit yaratadi, 

turli kompaniyalar, aksiyadorlik jamiyatlari manfaatini koʻzlaydi. Ayni chogʻda 

mahalliy aholining talab va ehtiyojlari nazarga olinmay qoʻyildi, diniy eʼtiqodlari, urf-

odatlari bilan hisoblashmaslik, ularni mensimaslik kuchaydi. Hayotiy, ilmiy saviyasi 

yuqori boʻlgan qozilar tajribasiz kishilar bilan almashtirildi, poraxoʻrlik, ijtimoiy-

siyosiy adolatsizlik avj oldi. Madrasa va maktablar faoliyatini cheklash, mahalliy joy 

nomlarini ruscha atamalar bilan almashtirish, hatto mahkama jarayonida qozilar 

boʻyniga xoch taqtirishgacha borildi. Oʻsha davr ahvolini Muhammadali xalfa Sobir 

oʻgʻli (Dukchi eshon) xalqqa qarata oʻz „Xitobnoma“si(1898)da yaxshi bayon qilgan. 

Millat istiqbolini oʻylovchi taraqqiyparvar kuchlar xalqning deyarli barcha 

tabaqalari—hunarmand, dehqon, savdogar, mulkdor, ulamolar orasida mavjud edi. 

Ziyolilar dastlab chorizmga qarshi kurashni xalqni asriy qoloqlikdan uygʻotish — 

siyosiy-maʼrifiy jabhadan boshlashga qaror qildilar. Jadidchilik harakati ana shunday 

tarixiy bir sharoitdaTurkistonmintaqasida rivojlanish uchun oʻziga qulay zamin topdi. 

Jadidlar orasidan yetuk olimlar, sanoat va ziroatchilik sohalarining zamonaviy 

bilimdon mutaxassislari, madaniyat arboblari yetishib chiqib, yurtni obod va oʻz 

vatanlarini mustaqil koʻrishni orzu qildilar va shu yoʻlda kurashdilar. Jadidlarning 

Turkiston mustaqilligi uchun kurashida asosan quyidagi yoʻnalishlar ustuvor edi:yangi 

usul maktablaritarmogʻini kengaytirish; qobiliyatli yoshlarni chet elga oʻqishga 

yuborish; turli maʼrifiy jamiyatlar va teatrt gruppalari tuzish; gazeta va jurnallar chop 

qilish,xalqning ijtimoiy-siyosiy ongini yuksaltirish bilan Turkistonda milliy 

demokratik davlat qurish. 

Jadid ziyolilarining kuchli partiyasi tashkil qilingan taqdirdagina bu ishlarni 

amalga oshirish mumkin edi. 

Jadidchilikning asosiy gʻoya va maqsadlari quyidagilar edi: 

http://www.newjournal.org/
https://uz.wikipedia.org/wiki/Panturkizm
https://uz.wikipedia.org/wiki/Buxoro
https://uz.wikipedia.org/wiki/Xiva
https://uz.wikipedia.org/wiki/Podsho_Rossiyasi
https://uz.wikipedia.org/wiki/Kompaniya
https://uz.wikipedia.org/wiki/Aksiyadorlik_jamiyati
https://uz.wikipedia.org/wiki/Diniy_e%CA%BCtiqod
https://uz.wikipedia.org/w/index.php?title=Urf-odatlar&action=edit&redlink=1
https://uz.wikipedia.org/w/index.php?title=Urf-odatlar&action=edit&redlink=1
https://uz.wikipedia.org/wiki/Poraxo%CA%BBrlik
https://uz.wikipedia.org/wiki/Madrasa
https://uz.wikipedia.org/wiki/Maktab
https://uz.wikipedia.org/wiki/Muhammadali_xalfa_Sobir_o%CA%BBg%CA%BBli
https://uz.wikipedia.org/wiki/Muhammadali_xalfa_Sobir_o%CA%BBg%CA%BBli
https://uz.wikipedia.org/wiki/Hunarmand
https://uz.wikipedia.org/wiki/Dehqon
https://uz.wikipedia.org/wiki/Savdogar
https://uz.wikipedia.org/wiki/Mulkdor
https://uz.wikipedia.org/wiki/Ulamo
https://uz.wikipedia.org/wiki/Ziyolilar
https://uz.wikipedia.org/wiki/Turkiston
https://uz.wikipedia.org/wiki/Yangi_usul_maktablari
https://uz.wikipedia.org/wiki/Yangi_usul_maktablari
https://uz.wikipedia.org/wiki/Teatr
https://uz.wikipedia.org/wiki/Teatr
https://uz.wikipedia.org/wiki/Gazeta
https://uz.wikipedia.org/wiki/Jurnal


JOURNAL OF NEW CENTURY INNOVATIONS 
 

http://www.newjournal.org/                                                    Volume–52_Issue-1_May_2024 92 

 Turkistonni oʻrta asrlarga xos qoloqlik va diniy xurofotdan ozod etish 

 shariatni isloh qilish 

 xalqqa maʼrifat tarqatish 

 Turkistonda muxtoriyat hukumatini barpo etish uchun kurash 

 Buxoro va Xivada konstitutsiyaviy monarxiya va parlament 

 keyinchalik demokratik respublika tuzumini oʻrnatish orqali ozod va farovon 

jamiyat qurish 

 barqaror milliy valyutani joriy qilish va milliy qoʻshin tuzish. 

Toshkent, Fargʻona, Buxoro, Samarqand va Xivada hur fikrli va taraqqiyparvar 

kishilarning ayrim guruhlari tomonidan ochilgan madaniy-maʼrifiy yoʻnalishdagi 

jamiyat va uyushmalardan jadidchilik harakati shakllandi. 

Turkiston jadidlari bilan Buxoro va Xiva jadidlari oʻrtasida bir muncha tafovut 

bor. Turkiston oʻlkasidagi jadidchilikning ijtimoiy asosini ziyolilar tashkil qildi. 

Ular Chor Rossiyasi mustamlakachiligiga qarshi kurashning oldingi saflarida turib, 

chorizmning xomashyo manbaiga aylantirilgan Turkistonning dastlab muxtor, soʻng 

mustaqil davlat boʻlishini yoqlab chiqdilar. 

Buxorodagi jadidchilik Turkistondagiga nisbatan ogʻir ijtimoiy-siyosiy sharoitda 

yuzaga keldi. Uning tarkibi asosan Buxorodagi shahar aholisining taraqqiyparvar 

qismi: ziyolilar, mullalar, mayda doʻkondorlar va maʼmurlar, hunarmandlar, 

savdogarlardan iborat edi. Jadidlarning dehqonlar va askarlar oʻrtasida nufuzi avvaliga 

past boʻlgan. Jadidlar iqtisod va boshqaruv sohasida bir qator talablar, chunonchi, 

soliqlarni kamaytirish talabi bilan chiqishdi. Ular dastlab Buxorodagi amirlik tuzumi 

doirasida islohotlar joriy qilmoqchi boʻlishdi. Buxoroda vobkentlik dehqon Joʻraboy 

ilk yangi usul maktabini ochgan edi. 

Buxorodagi jadidchilik harakatiga ayrim johil mullalar, har qanday yangilik va 

islohotlarning dushmani boʻlgan qadimchilar oqimi qarshi chiqdi. XX asr boshlarida 

Buxoro jamiyati 2 guruhga: Ikrom domla rahbarligidagi taraqqiyparvarlar va Mulla 

Abdurazzoq boshchiligidagi qadimchilarga boʻlingan edi. 

1908-yil „Buxoroi sharif shirkati“ tuzilib, darsliklar nashr etish va kitob savdosi 

bilan shugʻullandi. Ushbu insonlar shirkatning tashkilotchilari edi: 

• Ahmadjon Hamdiy (Abusaidov) 

• Usmonxoʻja Poʻlatxoʻjayev (Usmon Xoʻja) 

• Homidxoʻja Mehriy, Abdulvohid Burhonov 

• Abdulqodir Muhiddinov, Sadriddin Ayniy 

• Abdurahmon Saʼdiy. 

1909-yil dekabrda jadidlar Buxoroda „Tarbiyai atfol“ („Bolalar tarbiyasi“) 

maxfiy jamiyatini tuzishdi (asoschilari: Abdulvohid Burhonov, Homidxoʻja Mehriy, 

Ahmadjon Hamdiy, Mukammil Burhonov, Hoji Rafe). Bu jamiyat turkistonlik va 

buxorolik yoshlarni Istanbuldagi  „Buxoro taʼmimi maorif jamiyati“ boʻlimiga 

oʻqishga joʻnatdi. Xorijdagi taʼlim yoshlar dunyoqarashida tubdan burilish yasadi. 

Jadidchilik Buxoro va Turkistonda bir vaqtda boshlangan boʻlsa ham, amirlikdagi ogʻir 

muhit uning taraqqiyotini tezlashtirdi. 1910-yildan boshlab Buxoroda jadidchilik 

harakati tashkiliy tus oldi va „Tarbiyai atfol“ maxfiy jamiyati asosida partiya tashkil 

topdi. 

20-asr boshlarida Xivada shakllangan jadidchilik bir qadar boshqacharoq tarixiy 

shart-sharoitda vujudga keldi. U bu yerda asosan ikkita oqimdan iborat edi. 

Uning oʻng oqimi xonlikda rivojlanayotgan savdo-sanoat korxonalari egalari hamda 

yirik boylarning vakillarini oʻziga birlashtirgan edi. Bu oqimga Xiva 

xoni Asfandiyorxonning bosh vaziri Islomxoʻja boshchilik qilgan. Jadidchilikning 

oʻng oqimi oʻz oldiga mamlakatda xon hokimiyatini saqlab qolgan holda ijtimoiy-

iqtisodiy islohotlar oʻtkazish orqali erkin bozor munosabatlarining rivojlanishiga keng 

yoʻl ochib berishni maqsad qilib qoʻygan edi. 

Xivada jadidchilikning soʻl oqimi esa mayda sarmoyadorlar, hunarmandlar va 

xalqning turli tabaqa vakillarini birlashtirgan boʻlib, qozikalon Bobooxun 

Salimov uning rahbari edi. Ular Xiva xonligida yangi usul maktablari tashkil qilish 

orqali xalq ommasining siyosiy faolligini oʻstirish maqsadini qoʻyishgan edi. 1904-yil 

„jamiyati xayriya“ tuzilib, uning koʻmagi bilan Xiva shahrida dastlabki yangi usul 

maktabi ochildi (1904-yil 10-noyabrda). Xiva jadidlari maʼrifiy ishlar bilan kifoyalanib 

qolmasdan, xon tuzumiga qarshi kurash ham olib bordilar. Birinchi jahon 

urushigacha Xiva jadidlarining yagona markazi va dasturiy hujjatlari boʻlmagan. Biroq 

jadidchilik harakati Xiva xonligida katta ijtimoiy-siyosiy kuchga aylanib, 1914-yil 

avgustda u partiya shaklini olgan. 

